
ناغیل:

بیری واردی بیری یوخودی آللاهدان سورا هئچ کیم یوخودو
گونله‌رین بیر گونو جیرتدان اوبادا اوشاقلاری ییغدی گئده‌لر اودون گتیرمه‌گه اولار نئچه نفر اولوب گئدمه‌گه یول باشلادیلار گئده - گئده اودون ییغیب اوبالاردان اوزاقلاشدیلار بیر آن اؤزلرینه گلدیلر کی هاوا قارانلوقلاشیب و قاییدماغا یولی تانیمادیلار او دئدی نه ائده ک، بو دئدی نه ائده ک، بیری دئدی ائنه ک درییه بیری دئدی چيخه‌ك تپي‌يه، اوداغین باشیندان اوبارلارين ایشیغین اولسا گؤره ک جیرتدان دئدی منیم یولداشلاریم سیز منیم سؤزیمه قولاغ آسین و گلین بو قاباق کی داغی باشا چیخاک ائله اوجور اولدو اوْلار جیرتدانین سؤزینه باخدیلار اوْرا چیخیب بیر ایشیلتی گؤردیلر و اوْنا ساری گئتدیلر یئتیشیب بیر کؤهنه کوما گؤردیله‌ر، قاپینی ووردولار بیر قاری قاپی آچدی، جیرتدان دئدی قارانا بیز یول ایتیرمیشیک بیزی بو گئجه‌نی قوناق ائده‌رسن 

قاری دئدی به نییه ائله‌مه‌رم سیزه قوربان اولوم بویورون ایچری

اوشاقلار سئوینجه‌ک اورا دولدولار قاری اولارا سو و چؤره‌ک وئریب اولاردان اولاجاقی سوروشوب و ایشی بیله‌ننه‌ن سورا دئدی سیز راحات بوردا یاتین من سحر تئزده‌ن سیزه یولو گؤرسه‌دره‌م سورا قاری اله بیر خارت داش آلیب چؤله چیخدی جیرتدان سزیرگه‌ییب اودا چؤله چیخدی آمما گیزلیننه‌ن کی قاری گؤرمه‌سین آمما نه گؤردو، وای.

قاری بیر پیسلیکلی دوْودور و اوْ اوْتوروب دیشله‌رین ایتیلدیر.

جیرتدان اونو بیلجه‌ک دئدی وای عجب ایشه قالدیک ایندی گره‌ک چاره ائده‌م و اوشاقلاری بوردان قورتارام.

جیرتدان ایچری گیریب دئدی اوشاقلار یاتین آمما نئجه چاغیردیم دورارسوز.

قاری گلیب اوشاقالارا یئر سالیب دئدی: منیم بالالاریم گئجه‌ز خئیره قالسین  خوش یاتاسوز، جیرتداندا بیر یئرده اوزانیب  اؤزون یوخویا ووردو، بیر آز کئچه‌ننه‌ن سوْرا قاري گلیب سسله‌دی:

کیم یاتیبدی کیم اویاق؟

ائشتدي:

هاممی یاتیب جیرتدان اویاق

قاری: جیرتدان ننه قوربان نییه اویاق‌سان 

جیرتدان: گونده بو زامان آنام منه خاشیل پیشیره‌ردی
قاری دوروب اوجاغی یاندیریب اون، شکر و سو گتیریب جیرتدانا خاشیل پیشیردی، جیرتدانا وئردی دئدی یئ تئز یات سحر گره‌ک تئزده‌ن گئده‌سن

جیرتدان یئییب گینه یئره گیردی بیر آزدان سورا گینه قاری سسله دی:

کیم یاتیب کیم اویاق؟ 

گينه ائشتدي:

هاممی یاتیب جیرتدان اویاق 

جیرتدان ننه قوربان گینه نییه یاتماییب‌سان؟

گونده بو زامان آنام منه قویماق پیشیره‌ردی.

گینه قاری اوجاغی آلیشدیریب باشلادی قویماق قویا، قویماغی حاضیرلاییب گتدی قویدو جیرتدانین یانینا جیرتدان یئییب یئرینه گیردی.

گینه قاری گلدی:

کیم یاتیب کیم اویاق

ائشیتدی:

 هاممی یاتیب جیرتدان اویاق

جیرتدان به ننه قوربان بو دؤنه نییه یاتماییب‌سان؟

گونده بو زامان آنام منه چایدان کمده سو گتیره‌ردی 

قاری کمی گؤتوروب یومولدو چایا و اؤز ـ اؤزونه دئدی بو سفه  نئجه قاییدمیشام اولاری یییه‌جه‌م ائله هامی دان قاباغدا جیرتدانی ییه‌جه‌م. 

قاری ائوده‌ن چیخه‌ن همه‌ن جیرتدان اوشاقلاری اویادیب دئدی تئز اولون گئدین آغشام گلدییمیز داغین باشیندا منی گودون اوشاقلار نه اولوب سوروشدولار جیرتدان قاری نین اولارا قوردوغو "قورغو"-نو دئدی. 

اوشاقلار سوروشدولار بس اؤزون نییه گلمیسه‌ن دئدی منیم بیر خیرده ایشیم وار سیز گئدین من الان گللـه‌م  اوشاقلار گئده‌ن همه‌ن جیرتدان اوْلارین یاستیغلارین یورغانلاری آلتدا اوزادیب. 

آمما قاری چایدا نه قدری چالیشدی ائده‌بیلمه‌دی کمه سو دولدورسون هی ووردو چایا ایسته‌دی گؤتوره کمین ییرتیغله‌رینده‌ن سو آخیب گئتدی، آخیردا هیرسله‌نیب اؤز کثافتینه‌ن کمی سوواییب اونا سو دولدورودو يولا دوشدو، گلیب چاتیب سسله‌دی: 

«جیرتدان بالام گل بودا سو»

 هر نه سسله‌دی جاواپ ائشدمه‌دی تئز یورغانی یان ائدیب گؤردو هامیسی گئدیبلر،  بو هایدا قارینین بیزوْوونون سسی اوجالدی قاری بیلدی کی اوشاقلار گئدیبلر بیزووو آپارماغا اونا گؤره یاواش و گیزلینجه گئدیب گؤردو جیرتدان بیزووون چاتی سین توتوب چکیر داغا ساری قاری خافدان آتیلیب جیرتدانی توتودو ،«وای کؤپه‌ک اوغلو ایندی سن منیم بیزووومو آپاراسان  سنی آپاریب پیشیریب یییه‌جم» قاري دئدي.

 قاری جیرتدانی گتیریب بیر توربایا سالدی و اونو قازانا باسیب آلتینا اود وئردی ،اؤزوده چایدان سو گتیریب قازانا تؤکمه‌گه گئتدی. 

جیرتدانین جیبینده بیر کولا تییه واریدی اوْننان بیر جور توْربانین آغزین کسیب چؤله چیخدی و تئز قاری‌نین بیزووون گتیریب قازانا سالدی. 

جیرتدان قاری نین ائوینده‌ن بیر الینه اون آلیب بیر الینه دوز چیخیب دوردو دامین اوستونده باجانین قیراغیندا قاری هیزمیله قاییدیب سووو قازانا انده‌ردي و اوْجاغی قالادی بیزوْوا ایستی ده‌یه‌نده اوجادان بؤیوردو  قاری دئدی:

 «هله هاروندی یازیق جیرتدان سنی پیشیریب یییه‌جم  نه قدر هونکوروسه‌ن هونکور»
 بیرده‌ن جیرتدان باجادان سسله‌دی آی قارانا او من دگیلم او اؤز بیزوووندور من بوردایام قاری بئله ائشیتجه‌ک قیشخیریب جیرتدانا ساری قیسنه‌دی  جیرتداندا دامدان دوشوب قاچماغا باشلادی  او قاچدی بو قاچدی اولار قاچماغلاریندا بیزوو اوددا پیشیب یاندی.

بیر تو(يك مدت)   قاچاندان سورا جیرتدان بیر دالی باخیب گؤردو آز قالیب قاری اونو توتا تئز دوزو دالینا آتدی یئر بوتون تیرتیکانلیق و قوزالیق اولدو قارینین ال آیاغی چاپیلیب و یارالاندی جیرتداندا قاچدی داغ باشینا ساری 

بیر آز دان سورا جیرتدان گینه بیر دالی باخیب گؤردو قاری گلیر نه گلیر ایندیدی‌کی اونا یئته‌ر جیرتدان قاچدی قاری قاچدی جیرتدان داغین باشینا چاتدی تئز اونو سپدی، داغین بؤیرو بیر یئکه آیاق دورمییان سیلدیریم اولدو  قاری هئلله نیب گئتدی دوشدو درییه و قاییدانمادی.

جیرتدان یولداشلارین تاپیب اونلارینان ساغلیقدا اوبایا قاییتدی.

                                            سیزده ساغ قالاسیز 
Mahmıt Sınmaz Tapan (MST)

